
   

 

 

 

 

 

 

 

Inungnun Tuhaqtitaujuqhaq 

 

Qiniqhiajut Ilaujughanik – Nunavunmi Ihumamun 
Aanniaqtailinirmun Ihivriurutinun Katimajighanik  
 
Aulaqtirvighaa Ublua:  Hikutirvia 2, 2023 
Nutqarvikhaa Ublua:  Ubluirvia 15, 2023   
Nunavut-tamaat 150 sec  

Havagviat Aanniaqtailinikkut qiniqhiajut atautinik piumajunun kivgaqtungnirmun 

nutaamun Ihumamun Aanniaqtailinirmun Ihivriuqhinirmun Katimajighanik (MHRB). Ukua 

MHRB pidjutaujut nutaamun Ihumamun Aanniaqtailinirmun Maligaanun. Kavamatkut 

Nunavunmi (GN) havaliqtait pijaangini ukua MHRBmaligahainik atuliriangini. 

Nutaaq maligaq ihuaqhijuumirutighaq ihumamun inuuhiqattiarnirmun Nunavunmiut 

uqautigilugulu Inuinnarnun-pihimajut ihumamun aanniaqtailinirmun ihariagijaujut, 

turaangablugit mikijut kitut inugiangirit aghut ihumamun aanniaqtailinirmun 

ihariagijaqaqtut mamihainirmik. 

Ukua MHRB ilaqaqtut:  

• 1 Ikhivautalik (maligaliqiji uvaluuniin aaniaqtailinikkut ajuittiaqhimajuq) 

• ikinikhaa pingahut maligaliqijit 

• ikinirhaq siksit munaqhit (ihumaliqijit, daaktit, munaqhingurahuat, atiliuqhimajut 

munaqhit), ilaujut mikinirhaa pingahut daaktit 

• ikinirhaa pingahut nunallaani ilaujut 

• ikinirhaa pingahut Inuit pitquhirmun uqaudjit 

 

Akimajut uuktuqtut tikuaqtauniaqtut ilihaqtitaulutiklu hivuani nutaap MHA atuliqtinagu.  

Ukua MHRBkut ataniudjutiqarniaqtut havangnirmun ihivriurutinun katimajiit havagiangini 

tuhaadjutit aalakiinun pidjutaujunun. Qilamik ihumaaluutiqaqqat tapkununga atuqtunun 

ihumamun aanniaqtailinirmun ajuqhautinik pijariaqaqtut munaqhinin hatumiarnirmun, 

atautit pihimajauniaqtut pijaangini inmi aulahimaaqtumik aanniaqtailinirmun 

qajangnautinunlu. Ataani nutaap maligap, attautit kitut pihimajaujut, tapkua munaqhijut, 

aalallu ihuigijaaqtait kitut ihumaliurutit hapkununga MHRBkunun.  

https://www.nunavutlegislation.ca/en/statutes/mental-health-act-c19


ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiviititullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 
Tuhaqtipkaijiit 

Takulugit uuktuutinun titiqqat pijaarnirmun qanuriniinun ighivautalingmun, 

maligaliqiimun, ukualu munaqhit ajuittiaqhimajut havaaqaqtut. Ilihimaluni Inuit 

inuuqatigiiknikkut akhuurutigijangit, Inuit Uqauhiit, uvalu Nunavunmiklu. Pijaaqqat, 

piumaluaqtait Tunijauniaqtut Inuinnarnun inungnunlu Nunavunmi. 

Tapkua ighivautaqarumajut, maligaliqiji unaluuniin aanniaqtailinirmun ajuittiaqhimajut 

havaanginik, tujuqlugit havagvigivakhimajatit uuktuutillu qaritaujakkut titirarviagut 

uumunga Kim Paradis uvani kparadis@gov.nu.ca uumunga Tallimiut, Ubluiqtirvia 15, 

2023, 5:00 p.m. QIKIQTAALUP UBLUQHIUTAANI. 

Malikhugu ilanga 64 nutaami MHA, Nunavut Tunngavikkut munarijaqaqtut niruarutinun 

nunallaani ilaujughanun ukualu Inuit pitquhiitigut uqaudjijut. Kangiqhittiarumaguvin 

hapkununga havaaghanun niruarutinunlu havauhiinun, ilituripkaqlugu Opal McInnis 

uvani omcinnis@tunngavik.com unaluuniin 867-975-7577.  

Kangiqhittiarumaguvin hapkuninga MHRB, ilituripkaqlugu Kim Paradis uvani 

kparadis@gov.nu.ca unaluuniin 867-975-5970.  

### 

 
Tuhaqtipkainikkut Uqarvigijaghaq:  
 
Pierre Essoh 
Tuhaqtipkainikkut Ajuittiaqhimajuq 
Munaqhiliqijitkut 
867-975-5712 

pessoh@gov.nu.ca  

